
Zer da eta zertarako balio du konpetentzia profesionalak egiaztatzeak??

Jarduera profesionalak behar bezala gauzatzeko, gizakiok konpetentzia profesionalak eskuratzen ditugu
hezkuntza- eta lan-sistemek eskaintzen diguten prestakuntzaren bitartez. Badira zenbait langile, alabaina,
ezin izan dituztenak baliatu prestakuntza-sistemek eskaintzen dituzten aukerak, eta lanpostuan bertan
eskuratu behar izan dituzte konpetentzia horiek, dela praktikaren eta lanbide-esperientziaren poderioz, dela
prestakuntza-bide ez-formalen eta/edo boluntarioen bidez.

Horrenbestez, konpetentziak izan badituzten langiletzat hartzen dira, nahiz eta ez izan egiaztapen ofizialik.
Konpetentziak Ebaluatu eta Egiaztatzeko Prozedurak (KEEP) titulazio ofiziala lortzeko aukera ematen die
zure enpresako pertsonei, baldin eta lan-esperientzia frogagarria badute edo prestakuntza ez-formala
jaso badute; hau da, titulazio ofiziala lor dezakete, baldin eta hezkuntza-sistema ofizialetik kanpo egindako
prestakuntza badute eta trebakuntza hori zuzenean lotuta badago gauzatzen duten eta egiaztatu nahi den
lanbide-kualifikazioarekin.

Prozedura horren bidez, bermatu egiten ditugu langileok dituzten trebetasunak, eta, beraz, erraztu egiten
diegu enplegagarritasuna. Hala, bizialdi osoko ikaskuntza sustatzen da, eta enpresek, era berean, beren
talentua garatzen duten pertsona trebatuagoak izan ditzakete.

Giza talde kualifikatu bat edukitzeak eragin zuzena du edozein negozioren emaitzetan; izan ere, hobetu
egiten ditu lan-prozesuak, bai eta enpresa-konpromisoa bezain alderdi garrantzitsu bat ere. Horretaz
\gainera, murriztu egiten du aldaketarekiko erresistentzia, eta lehiakorrago bihurtzen du enpresa.

Zer abantaila ditu?

ENPRESENTZAKO ABANTAILAK

¢ Areagotu egiten ditu langileen motibazioa eta enpresa-konpromisoa.
e Langileen garapen-planetan laguntzen du.

» Aldaketarekiko erresistentzia murrizten du.

* Lan-prozesuak hobetzen ditu.

» Egonkortasun-, fidagarritasun- eta profesionaltasun-marka garatzen du enpresan.
e Kudeaketa estrategikoa sustatzen du, enpresan ibilbide jakin bat egin duen
langilearen esperientziari balioa ematera bideraturik, eta erraztu egiten du, orobat,
pertsonen prestakuntza osatzen duten ezagutza teknikoetarako sarbidea.

e Aurrea hartzen dio sektorean eragina duten lanbide-erregulazioko balizko
lege-aldaketak betetzeari.

PROFESIONALENTZAKO ABANTAILAK

* Egiaztapen ofizial bat lortzea (esperientzia profesionalean eta/edo aurretiko
prestakuntzan oinarritua) inolako prestakuntza-jarduerarik egin beharrik
gabe; horri esker, LHko titulua edo profesionaltasun-ziurtagiria lortu
ahal izango ditu, horretarako baldintzak betez gero.

* L anposturako eskatzen den konpetentzia egiaztatzea.

¢ Lanbide arautuetan eta lanbide-txarteletan sartzea.

e |nteresdunari adieraztea, ebaluazio-fasea amaitu ondoren, zer
prestakuntza osagarri egin behar duen eta non egin dezakeen,
Lanbide Heziketako titulua edo profesionaltasun-ziurtagiria lortzeko
prestakuntzarekin jarraitu nahi izanez gero.




Konpetentziak Ebaluatu eta Egiaztatzeko Prozedura. Enpresa eta profesionalentzako gidaliburua . .. ... ...

Zein konpetentzia aitor daitezke?

Lanbide Kualifikazioen Katalogo Nazionaleko lanbide-kualifikazio jakin batean sartuta dauden lanbide-

konpetentziak aitortu ahal izango dira.

a) ZER DA KUALIFIKAZIO BAT?

Lanbide-kualifikazioak enplegurako garrantzia duten lanbide-konpetentzien multzo bat deskribatzen du,
zeinak modulu-prestakuntzaren bidez eskura baitaitezke, bai eta beste prestakuntza-mota batzuen edo lan-
esperientziaren bitartez ere. Kualifikazio bakoitza konpetentzia-unitatetan antolatzen da.
Lanbide-kualifikazioa, beraz, lanbide-trebakuntzaren erreferentzia formala da lanbide-heziketako
tituluetarako eta profesionaltasun-ziurtagirietarako.

Konpetentziak Ebaluatu eta Egiaztatzeko Prozedurari esker (KEEP), jakin daiteke pertsona batek lanbide-
kualifikazio bateko konpetentzia-unitate bakoitza eskuratuta daukan ala ez, eta, hartara, zuzenean aitor

dakioke profesionaltasun-ziurtagiri oso bat baliozkotzearen  bidez. Egiaztatutako konpetentzia-unitate
bakoitza partzialki baliozkotu daiteke dagokion profesionaltasun-ziurtagirian edo LHko titulu batean.

Lanbide-arloa

S Kodea eta maila #LH lanbide-kualifikazioa:
N« Konpetentzia orokorra

=, = Inguru profesionala: Enplegurako garrantzia duten
S Esparruprofesionala konpetentzia profesionalak
AS] Ekoizpen-sektoreak deskribatzen ditu.

Okupazioak eta lanpostuak
Ez da berez “titulazio

akademiko” bat, baizik eta

KONPETENTZIA-UNITATEAK PRESTAKUNTZA-ERREFERENTZIA “estandar profesional” bat.
1. konpetentzia-unitatea 1. prestakuntza-modulua

2. konpetentzia-unitatea 2. prestakuntza-modulua

N. konpetentzia-unitatea N. prestakuntza-modulua

Kodea eta maila Izendapena

Kodea eta maila Loturiko konpetentzia-
Izendapena unitatea - orduak
1.G->1.El,2.El N.El
1.EP - 1.EK, 2. EK, N. EK 2e 1L 2B NE
KONPETENTZIA-UNITATEAK 2EPLEK 2 EK N EK PRESTAKUNTZA-ERREFERENTZIA 3GLEL2ZELNE
1. konpetentzia-unitatea S EP->1EK 2 EK N EK 1. prestakuntza-modulua Prestakuntzaren
2. konpetentzia-unitatea 2. prestakuntza-modulua eduki-blokeak
. . Ekoizpen-bitartekoak
N. konpetentzia-unitatea Produktuak eta emaitzak N. prestakuntza-modulua Espazioak eta instalazioak
Erabilitako edo sortutako Trebatzailearen profil
informazioa profesionala

Prestakuntza-erreferentzia: Konpetentzia-unitate bakoitzari
loturik, ahalmenetan adierazten da, bai eta ebaluazio-irizpideetan,
eduki-blokeetan eta prestakuntza-testuinguruan ere.

Konpetentzia-unitatea: Konpetentzia profesionalen gutxieneko
multzoa, partzialki aitortu eta egiaztatu daitekeena.

Iturria: Kualifikazioen Institutu Nazionalaren webgune ofiziala



Lanbide-kualifikazioak lanbide-arloka eta hiru kualifikazio-mailatan antolatzen dira, Europar Batasunaren
irizpideak kontuan hartuta.

Kualifikazio bakoitza kode bakar batekin identifikatzen da —zenbaki bakarrekoa—, zeinari lanbide-familiaren
akronimoa eta haren maila gehitzen baitzaizkio (1, 2 edo 3).

|dentifikazio-datuez gainera, konpetentzia-unitateek eta haiei lotutako prestakuntza-moduluek osatzen
dute kode hori.

Konpetentzia-unitateei lotutako prestakuntza-moduluetan jasotako zehaztapenak eta parametroak
orientagarriak dira, Lanbide Heziketako tituluak edo profesionaltasun-ziurtagiri bat lortzeko prestakuntza-
eskaintzak arautzen dituen oinarrizko araudiari dagokionez.

b) NON KONTSULTA DAITEZKE KUALIFIKAZIOAK?

Katalogoa Kualifikazioen Institutu Nazionalaren (INCUAL, gaztelaniazko siglen arabera) webgunean kontsulta

daiteke. Estatuko organo horren eginkizuna da Lanbide Kualifikazioen Katalogo Nazionala egitea, berrikustea
eta eguneratzea.

Era berean, kontsulta daiteke [VAF-EIEIren webgunea ere (Lanbide Heziketako Etorkizuneko lkaskuntzen
Euskal Institutua).

c) ZER ESAN NAHI DUTE KUALIFIKAZIO-MAILEK?

¢ 1. MAILA. Prozesu normalizatuen barruko jarduera sinpleak; ezagutza eta aplikatzeko
konpetentzia praktiko mugatuak izaten dira.

e 2. MAILA. Berezko tresnak eta teknikak erabiltzeko gaitasuna duten jarduerak; egikaritze-
lan autonomoa, teknika horien mugen barruan. Beharrezkoa da jardueraren oinarri tekniko eta
zientifikoak ezagutzea, bai eta prozesua ulertzeko eta aplikatzeko gaitasunak ere.

¢ 3. MAILA. Teknikak menderatzea eta modu erabat autonomoan gauzatzea eskatzen duten
jarduera profesionalak. Koordinazio- eta gainbegiratze-erantzukizuna eskatzen dute.

Beharrezkoa da jardueren oinarri teknikoak eta zientifikoak ulertzea, bai eta prozesuko
faktoreak eta horien ondorio ekonomikoak ebaluatzea ere.

Nork parte har dezake?

Egiaztatu nahi diren lanbide-konpetentziekin lotutako lan-esperientzia eta/edo
prestakuntza dituzten pertsonek, betiere baldintza jakin batzuk betez gero.

Zer baldintza bete behar dira?

a) Espainiako nazionalitatea izatea, Europar Batasuneko herritartasunaren erregistro-ziurtagiria edo Europar
Batasuneko herritarraren senide-txartela edukitzea, edo Espainian bizitzeko edo lan egiteko indarreko baimen
baten titular izatea, atzerritartasunari eta immigrazioari buruzko Espainiako araudian ezarritakoari jarraikiz.

b) 18 urte beteta edukitzea izena emateko unean, I. mailako kualifikazioei dagozkien konpetentzia-unitateak
direnean, eta Il. eta lll. mailetarako, berriz, 20 urte.

¢) Egiaztatu nahi diren lanbide-konpetentziekin lotutako lan-esperientzia eta/edo prestakuntza izatea:
Lan-esperientziaren kasuan (azken 15 urteetan):

- Il eta lll. mailako konpetentzia-unitateak: 3 urte, 2.000 ordu gutxienez.

- |. mailako konpetentzia-unitateak: 2 urte, 1.200 ordu gutxienez.
Prestakuntzaren kasuan (azken 10 urteetan):

- II. eta lll. mailako konpetentzia-unitateak: Gutxienez 300 ordu justifikatu behar dira. I. mailako konpetentzia-
unitateak: Gutxienez 200 ordu justifikatu behar dira.

Egiaztatu nahi den konpetentzia-unitateari lotutako prestakuntza-moduluek iraupen laburragoa badute,
modulu horietan ezarritako orduak egiaztatu beharko dira.

Zer agiri aurkeztu behar dira?

1. IZENA EMATEKO ESKAERA (IVAC-EIEIren webgunean eskura daiteke eredua).
2. NORTASUNA EGIAZTATZEKO AGIRIA: NANa, pasaportea... (jatorrizkoa eta fotokopia)
3. ERROLDATZE-ZIURTAGIRIA EDO -TXARTELA
4. LAN-BIZITZA (jatorrizkoa eta fotokopia).
5. ZIURTAGIRIA (K) (jatorrizkoa eta fotokopia):
|. Enpresa-ziurtagiria soldatapekoen kasuan.
Il. Zinpeko aitorpena, norbere konturako langileen kasuan.
lIl. Borondatezko langileentzako edo bekadunentzako ziurtagiria.

IV. Gainerako kasuetarako, zinpeko aitorpena (enpresa-ziurtagiririk eduki ezin duten pertsonak).
6. LANBIDE- ETA PRESTAKUNTZA-HISTORIA (IVAC-ElEIren webgunean eskura daiteke eredua).
7. PRESTAKUNTZA EZ-FORMALA (egindako ikastaroen jatorrizko agiria eta fotokopia)



GARRANTZITSUA

Ikastaroek behar bezala justifikatuta egon behar dute, zein bere ziurtagirié‘cekm.
hauek bete beharko dira:

- Jasotako prestakuntzak lotuta egon behar du egiaztatu nahi diren konpetentzia-unitateekin.

- Egiaztagirietan xehetasun hauek agertu behar dira jasota: edukiak, iraupena ordutan, zenbat
denboran egin zen, eta, azkenik, gaindituta, positiboki ebaluatuta edo probetxuz eginda dagoela
baieztatzen duen adierazpen formala.

- Prestakuntzaren iraupena kreditutan adierazita badago, orduen baliokidetasuna zehaztu behar da.

- Ez dira baloratuko 10 ordutik beherako ikastaroak eta jardunaldi, sinposio, ekitaldi edo antzekoetan
izaniko bertaratzeak.

Non lortu prozeduran parte hartzeko dokumentazioa:

Helbide honetan eskura daiteke dokumentazio guztia:

https://ivac-eei.eus/eu/konpetentzien-aitorpena/

Dokumenturen bat falta bada,
EZ DA ONTZAT EMANGO IZEN-EMATEA.

Prozeduran izena
emateko epea zabalik
dago urte osoan, eta

ez du tasarik edo kostu

Non, noiz eta nola eman dezaket izena? el
ekonomikorik.

Interesdunak edozein egiaztapen-zentrotan aurkez dezake eskaera,
baita Arabako Enpresak elkartearen izapidetze-agentearen aurrean ere.

KONPETENTZIAK EBALUATU ETA EGIAZTATZEKO PROZEDURARI LOTURIK, INFORMAZIOA EMATEKO, ORIENTATZEKO
ETA ERREGISTROAN IZENA EMATEKO EGIAZTATUTAKO ZENTROAK ARABAN:

KODEA ZENTROAREN IZENA HELBIDEA POSTA- UDALERRIA TELEFONOA
KODEA
010046 IES ANITURRI BHI Galzar 4 01200 AGURAIN 94518 70 01
010319  IES ZARAOBE BHI Etxebarriaur 6-8 01470 AMURRIO 94539 30 00
010349 IES SAMANIEGO-LAGUARDIA BHI Antso Abarka 3 01300 GUARDIA 94518 70 26
010201  IES LAUDIOALDE LANBIDE ESKOLA BHI  Karmengo Andre Maria 17 01400 LAUDIO 946 72 05 05
010258 CEPA N2 S2 DEL CARMEN HHI Judimendi hiribidea, 5, behea 01003 VITORIA-GASTEIZ 945287399
010351  IES LAUDIO BHI Zumalakarregi 34 01400 LAUDIO 946 72 00 86
010108  CIFP AGRARIO ARKAUTE / Arkaute z.g. 01192 VITORIA-GASTEIZ 945 28 53 87
ARKAUTE NEKAZARITZA LHII
010133 IES FEDERICO BARAIBAR BHI Nieves Cano 14 01006 VITORIA-GASTEIZ 945 23 02 50
010134  IES FRANCISCO DE VITORIA BHI El Salvador 1 01012 VITORIA-GASTEIZ 94518 70 12
010137  CIFP CIUDAD JARDIN LHII Araba 39 01006 VITORIA-GASTEIZ 945 23 37 14
010138  CIFP MENDIZABALA LHII Lasarteko Atea z.g. 01007 VITORIA-GASTEIZ 945 00 0440
010248 CPIFP EGIBIDE LHIPI Nieves Cano 10 01006 VITORIA-GASTEIZ 94500 03 33
010256  CIFP OSTALARITZA LHII Gamarra Nagusia 42 01013 VITORIA-GASTEIZ 945 25 80 25
010296  CIFP ERAIKUNTZA LHII Oto hiribidea 33 01010 VITORIA-GASTEIZ 945 00 12 00
013613  CIFP IKASKUNTZA BIRTUAL ETA Araba kalea 41 01006 VITORIA-GASTEIZ 945 56 79 53
DIGITALIZATUAK LHII
010157  IES MURGIA BHI Domingo de Sautu z.g. 01130 ZUIA 945 43 02 28

Konpetentziak Ebaluatu eta Egiaztatzeko Prozeduraren faseak

Pertsona onartzen badute eta baldintzak betetzen baditu, beste hiru faseko prozedura batean hasiko da.

AHOLKULARITZA: Izangaiak prozesuan lagunduko dion tutore baten laguntza izango du, zeinak aholkularitza
eskainiko baitio hurrengo ebaluazio-fasean. Saio batzuen bidez egingo da, eta, haietan, lanbide- edo prestakuntza-
historia eta hurrengo faserako baliagarria den bestelako agiriak prestatzen lagunduko zaio hautagaiari.

Konpetentzia profesionala EBALUATZEKO, izangaiak emandako ebidentziak aztertzen dira, elkarrizketa
pertsonala egiten da, eta, beharrezkoa dela iritziz gero, konpetentzia-probak egiten dira.

EGIAZTATZEA eta ERREGISTRATZEA: Ebaluazio-fasea amaitutakoan, frogatutako konpetentziak egiaztatu
eta erregistratuko dira —metatu daitezkeen ondorioekin eta izaera ofizialarekin—, titulua lortzera eraman
dezaketen heinean (profesionaltasun-ziurtagiriak edo LHko tituluak™®).

* Prestakuntza-modulu jakin batzuk eginez eta prestakuntza horretan sartzeko baldintza akademikoak betez.

Prozesuan parte hartzen duen pertsona bakoitzak orientazio-aholku bat jasotzen du, eta hantxe zehazten
da zer aukera dituen konpetentziak egiaztatzen jarraitzeko edo prestakuntza bidez lanbide-kualifikazioa

zabaltzeko, dela enplegurako lanbide-heziketan, dela hezkuntza-sistemako lanbide-heziketan.




Konpetentzien ebaluazioa eta egiaztapena Eusko Jaurlaritzako Hezkuntza Saileko Lanbide
Heziketako Sailburuordetzak egingo du, eta estatu osoan izango da baliozkoa.

Prozedurak sei hilabete inguru irauten ditu, izena ematen denetik ziurtagiria jasotzen den arte.

|zapidetzea

Aholkularitza-fasea

Ebaluazio-fasea

Egiaztatze- eta

erregistratze-

fasea

Eskaeraren aurreko PUBLIZITATEA/ORIENTAZIOA

IZEN-EMATEA/ONARPENA

Autoebaluazioa
edo prestakuntzakoa

Aholkularitza-
txostena

Aldekoa

Hautagaiak emandako
agiriak eta aholkularitza-

txostena aztertzea

Frogak aztertzea
eta/edo gehiago
lortzea

Frogatua

KONPETENTZIA-ESTANDARRAK ETA
ORIENTAZIO-TXOSTENA

EGIAZTAPENEN ERREGISTROA

Historia pertsonala eta/

https://incual.educacion.gob.es

Beste froga batzuk

Ez-aldekoa

Bai Ez-loteslea, Bz

hautagaiaren
esku

Ebaluazio-txostena

Ez-frogatua
Ezezkoa erabaki du

Erreklamazioa Ebaluazio Batzordeari
edo gora jotzeko errekurtsoa

Baiezkoa erabaki du

Aukerakoa
PRESTAKUNTZA

)

Prozeduraren lege-erreferentziak

24/2009 Errege Dekretua, uztailaren 17koa, lan-esperientziaren bidez eskuratutako konpetentzia
profesionalak aitortzeari buruzkoa.

143/2021 Errege Dekretua, martxoaren 9koa, 1224/2009 Errege Dekretua aldatzen duena.

211/2015 Dekretua, azaroaren 10ekoa, zeinaren bidez lan-esperientziaren bidez edo prestakuntzarako bide ez-
formalen bidez eskuratutako lanbide-konpetentziak ebaluatzeko eta egiaztatzeko prozedura eta antolamendua
ezartzen baita Euskal Autonomia Erkidegoan.

Ebazpena, 2021eko azaroaren 23koa, zeinaren bidez lan-esperientziaren bitartez edo prestakuntzako bide
ez-formalen bitartez eskuratutako konpetentzia profesionalak ebaluatzeko eta egiaztatzeko prozedura ireki eta
iraunkorra ezartzen baita Euskal Autonomia Erkidegoan.



http://ivac-eei.eus//upload/reconocimiento/paginas/editor/doc/6/rd-1224_2009_reconocimiento_cas.pdf
http://ivac-eei.eus//upload/reconocimiento/paginas/editor/doc/6/rd-1224_2009_reconocimiento_cas.pdf
https://ivac-eei.eus/upload/reconocimiento/paginas/editor/doc/6/rd-143_2021-modif.-1224_2009.pdf
http://www.euskadi.eus/bopv2/datos/2015/11/1504927e.pdf
http://www.euskadi.eus/bopv2/datos/2015/11/1504927e.pdf
http://www.euskadi.eus/bopv2/datos/2015/11/1504927e.pdf
https://www.euskadi.eus/bopv2/datos/2021/12/2106153e.pdf
https://www.euskadi.eus/bopv2/datos/2021/12/2106153e.pdf
https://www.euskadi.eus/bopv2/datos/2021/12/2106153e.pdf

Glosarioa

1/ Profesionaltasun-ziurtagiria

Langile bat Lanbide Kualifikazioen Katalogo Nazionaleko lanbide-kualifikazio batean dagoela egiaztatzen duen
dokumentua. Estatuko Enplegu Zerbitzu Publikoak edo, kasuaren arabera, autonomia-erkidegoek ematen dute,
eta estatu osoan dute balioa. Profesionaltasun-ziurtagiria izateak lanbide-curriculuma handitzea dakar; izan
ere, dokumentu ofizial bat denez, Administrazio Publikoak deituriko zernahi hautaketa-prozesutan balioesten
da, eta profesionalki egiaztatzen zaitu enpresa pribatuaren aurrean.

2. LHko titulua

Hezkuntza-sistemako lanbide-heziketak heziketa-zikloen multzo bat biltzen du, iraupen aldakorreko lanbide-
moduluetan eta lanbide-eremuetara egokitutako eduki teoriko-praktikoetan antolaturik; era berean, lantoki
barneko prestakuntza-modulu bat ere aurreikusten du.

Heziketa-zikloak Oinarrizko Lanbide Heziketakoak, Erdi Mailakoak eta Goi Mailakoak dira, eta Lanbide
Kualifikazioen Katalogo Nazionalari dagozkio.

Lanbide-heziketa horren helburua da ikasleek ahalmen jakin batzuk eskuratzea, eta, haien bidez, egindako
ikasketen xede den kualifikazioari edo kualifikazioei dagokien konpetentzia orokorra garatu ahal izateko
gaitasunak garatu ahal izatea.

3. Konpetentzia profesionalak

Askotariko egoera profesionaletan agertokiak konpontzeko ezagutzak, prozedurak eta jarrerak mobilizatzen
dituzte. Egiten jakite konplexu bat da, eta inplikazio-, motibazio- eta erantzunkidetasun-maila handiak eskatzen
ditu.

4. Kualifikazio-profesionala

Enplegurako garrantzitsuak diren konpetentzia profesionalen multzoa da; gaitasun edo konpetentzia horiek
modulu-prestakuntzaren bidez eskura daitezke, baita beste prestakuntza-mota batzuen bidez edo lan-
esperientziaren bidez ere. Pertsona bat kualifikatutzat hartuko da bere lan-garapenak lortzen dituenean
produkzio-sistemak eskaturiko mailako emaitzak.

5. Konpetentzia-unitatea

Altortu, ebaluatu eta egiazta daitezkeen konpetentzia profesionalen gutxieneko agregatua da. Kualifikazio
profesional bakoitza konpetentzia-unitatetan antolatzen da. Pertsona batengandik esperotako portaera gisa
adierazten dira, portaera horien bidez lorturiko errealizazio profesional eta eginiko jardueren emaitza gisa.
Konpetentzia osoa lanbide-testuinguru orientatzaile batean garatzen da, kualifikazioan deskribatzen den
moduan.

6. Lanbide-arloa

Okupazio baten barnean, ekonomia-jarduerako arlo bereko egiteko-multzoak; langileak, bere lanpostuan, haien
parte bat baino ez du behar. Hori dela eta, gerta liteke okupazio bat zenbait enplegutan zehaztea batzuetan.

Lortu nahi diren konpetentziak lortzeko ekintzak. Honako elementu hauek izaten ditu: Prestakuntza-ibilbidea,
prestakuntza-modulua, moduluaren helburu orokorra, helburu espezifikoak eta eduki teoriko-praktikoak.

7. Kualifikazioen Institutu Nazionala

Kualifikazioen Institutu Nazionala (INCUAL, gaztelaniazko siglen arabera) martxoaren 5eko 375/1999
Errege Dekretuaren bidez sortu zen, eta tresna tekniko gisa jarduten du, behar adinako gaitasun irizpide-
independentziarekin, Lanbide Heziketako Kontseilu Nagusiari honako helburu hauek lortzen laguntzeko,
besteak beste:

Kualifikazioak eta horien bilakaera behatzea.
Kualifikazioak zehaztea.
8. Lanbide Kualifikazioen Katalogo Nazionala

Lanbide Kalifikazioen eta Lanbide Heziketaren Sistema Nazionalaren tresna, zeinaren eginkizuna baita
produkzio-sisteman aintzatetsi eta egiazta daitezkeen kualifikazio profesionalak antolatzea, lanbide-jardunerako
konpetentzia egokien arabera.

9. Lanbide Heziketako Etorkizuneko lkaskuntzen Euskal Institutua (IVAF-EIED

Maiatzaren 17ko 62/2022 Dekretuak (maiatzaren 30eko EHAA, 103. zk.) sortua da Lanbide Heziketako
Etorkizuneko lkaskuntzen Euskal Institutua (IVAF-EIED; organismo tekniko gisa funtzionatzen du, eta profil
profesional berriak eta lanbide-heziketaren egungo eta etorkizuneko ikaskuntza-beharrei erantzungo dieten
beharrezko prestakuntza zehazteaz arduratzen da.

Institutu hori organismo tekniko bat da, lanbide-heziketaren arloko aholkularitza eskaintzen duena, eta
hezkuntza-sistemako lanbide-heziketaren arloan eskumena duen sailburuordetzari atxikita jarduten du
organikoki eta funtzionalki, dekretu horretan zehazten diren xedeak eta eginkizunak garatzeari dagokionez.

10. Ebidentzien gida

Dokumentu honek konpetentziak ebaluatzeko oinarrizko parametroak definitzen ditu. Kasu bakoitzean irizpide
eta metodologia egokiak definitzearen eta aplikatzearen ondorioz, prozesua baliozkoa eta fidagarria izango da
—horiek dira konpetentziak ebaluatzeko kalitate-osagaiak—.

11. Autoebaluazio-galdetegia

|zangaiek, prozeduran onartzen dituztenean, autoebaluazio-galdetegi bat bete beharko dute egiaztatu nahi
duten konpetentzia-unitate bakoitzeko.

Nire’enpresako egiaztapen-beharrak aztertzea

Egiazta dezakete gure enpresako langileek beren esperientzia profesionala?
Hauek izan daitezke galdera horri erantzun ahal izateko urratsak:

a. Aztertzea ea nire plantillak azken urteetan betetzen dituen edo bete dituen lanbideak bat ote datozen
erreferentziako lanbide-arloan eskuragarri dagoen titulu edo profesionaltasun-ziurtagiriren batekin.
Hartara, baieztatuko litzateke ba ote den enpresan garatzen diren lanbideetatik gertuko kualifikazio profesionalik,
zein diren sartzeko baldintzak, eta zein diren konpetentzia-unitateak eta errealizazio profesionalak.

b. Langileak egiten ari diren kualifikazio profesional horretako konpetentzia-unitateak berrikustea. Garrantzitsua

da gogoratzea ez dela beharrezkoa kualifikazio profesionala osorik egiaztatzea, eta egiaztapen partzial bat
emaitza positiboa izan daitekeela.

c. Kualifikazio-mailaz, egiaztapen-eskaera eskuratzeko baldintzez eta langileen borondateaz jabetzea. Ba al
dituzte nire enpresako langileek baldintza horiek, haien lan- eta prestakuntza-esperientzia kontuan hartuta?
Parte hartu nahi dute prozeduran?

d. Enpresan sartzeko baldintzak izanez gero eta enpresak egiaztapen-prozesu horietan parte hartzeko
borondatez jarraitzen badu, zehatz-mehatz berrikusi beharko lirateke irizpide eta gauzatze profesionalak:

e. Langileei egiaztapen-prozedura ezagutaraztean, egiaztatu beharko litzateke langileek positibotzat jotzen ote
duten ala ez prozedura horretan parte hartzea.

f. Kasuak banan-banan berrikustean ez badira betetzen sarbide-baldintzak, kontuan hartu beharko litzateke
langileek enpresan egiten duten ibilbidean eskura ditzaketela baldintza horiek: prestakuntzaren bidez, Espainian
duten egoeraren erregulazioa kudeatzearen bidez...

g. Ezin bada egiaztatu kualifikazio 0soa, oso baliagarria izango litzateke garatzen ez diren konpetentzia-
unitateetako prestakuntza ibilbidean sartzea. Hau da, egiaztatu gabeko konpetentzia-unitateen prestakuntza
osagarria jasotzea prozeduraren aurretik eta/edo ondoren.

Gai izan bagara galdera horiei zintzotasunez eta behar duten aurretiazko ezagutzarekin erantzuteko, eragileen
motibazioa eta interesa balioetsi baditugu, egina dugu enpresaren egoeraren azterketa, eta erabakiak hartzeko
aukera emango digu.

GARRANTZITSUA

0SO GARRANTZITSUA DA ESPERIENTZIA EGIAZTA DEZAKETEN KASUAK ONDO DETEKTATZEA,
eta, bide horretan, enpresan egiten duten lana ez ezik, aurretik izandako esperientzia eta prestakuntza ere
aztertzea, baita enpresan jarraitzen duten bitartean oraindik egin dezaketen trebakuntza kontuan hartzea ere.

Hori bezain garrantzitsua da gogoratzea, orobat, lanbide-kualifikazioak egiaztatzeko prozesua banakako
proiektua dela, langileekin kontsultatu beharrekoa; izan ere, haiek erabakiko dute behin betiko prozesura
aurkeztu ala ez.

Garrantzitsuada gure enpresan egiazta daitezkeen konpetentzia-unitateei buruzko funtsezko dokumentazioarekin
ohitzea. Edozein egiaztapen-prozeduratan, badira nahitaez kontsultatu beharreko bi dokumentu: Ebidentzien
gida eta autoebaluazio-galdetegia.

Informazioa, laguntza eta jarraipena prozeduran zehar

Prozeduran parte hartu aurretik, kontuan hartu behar da:
1- Enpresako langile guztiak inplikatu behar dira: Gerentzia, Giza Baliabideak...

2- Gure langileen kualifikazioak kalitate-plusa ematen dio enpresari eta hobetu egiten du gure plantillaren
posizioa.

3- Prozedura zertan datzan jakitea: eskakizunak, faseak, beharrezko dokumentazioa, iraupena...

4- Plantillako zein pertsonak parte hartu ahal izango duten identifikatzea, haien lan-esperientzia eta prestakuntza
ez-formaleko orduak kontuan hartuta, langileek aurkeztu nahi duten kualifikazioarekin loturik.

5- Langileei prozeduraren berri ematea. Ezinbestekoa da prozesu osoan inplikaturik jardutea. Egiaztapenerako
hautagai egokiak izan daitezkeen plantillako pertsonak kontuan hartzea.

6- Gure enpresan egiazta daitezkeen konpetentzia-unitateetarako ebidentzia-gidak eta autoebaluazio-
galdetegiak identifikatzen jakitea.

Erabakia hartu ondotik:
1- Dokumentazioa prestatzea. Lan-bizitza, enpresa-ziurtagiriak, curriculum vitaea, ikastaroetako diplomak...
2- |zena emateko formularioa betetzea.

3- Guztia prestakuntza-zentro egiaztatu batean aurkeztea, edo agente baimendu batean (Arabako Enpresak
elkartean, kasu).



Baliteke prozeduran izena ematen duen pertsona kanpoan geratzea, zenbait arrazoi direla eta:
- Baldintzak ez betetzeagatik.

- Eskatutako dokumentazioa ez aurkezteagatik.

Prozedura hastean, eta eskaera onartu ondotik:
FASEA: AHOLKULARITZA

Une horretan, aholkularia arduratuko da izangaiaren konpetentzien txostena egiteaz, eta laguntza eta
aholkularitza eskainiko dio hautagaiari.

1- Lanbide- eta prestakuntza-historiari buruz aurkeztutako dokumentazioa berrikusiko da, eta, behar izanez
gero, osatzen lagunduko.

2- Hautagaiaren konpetentzia profesionalak® aztertzen lagunduko da.
3- Txosten orientagarri bat egingo da, aholkulariak balioetsi dezan komeni den ala ez ebaluazio-fasera igarotzea.

4- Txostenak ezezkoa badio, hautagaiari prestakuntza osagarria ematea gomendatzen da. Aholkulariaren
txostenak esaten duenaren aurka —ez baita loteslea—, hautagaiak erabaki ahal izango du hurrengo fasera
pasatu nahi duen.

FASEA: EBALUAZIOA

Fase honetan, egiaztatu nahi diren konpetentzia profesionalak® frogatzen dira. Hautagaiaren ezaugarrietarako
egokienak diren metodoak erabiliko dira, ebaluatu beharreko konpetentzia-unitatearen edo -unitateen® arabera.

1- Xehetasunez berrikusten dira aurkeztutako agiriak.

2- Behar bezala justifikatu gabe geratutako konpetentzia profesionalak® berriro frogatzeko eskatuko da.
Baliaturiko metodoen artean, balia daitezke lanpostuan bertan behatzea, egoera profesionalen simulazioak
egitea, edo elkarrizketa profesional soil bat. Horietan guztietan, garrantzitsua izango da hautagaiak egiten
dakiena adierazteko gaitasuna.

Aholkularia eta ebaluatzailea sektore profesionaleko adituak edo zeregin horretarako gaitutako irakasleak
izango dira.

FASEA: EGIAZTATZEA ETA ERREGISTRATZEA

Ebaluazioa gaindituz gero, izangaiak frogatutako lanbide-kualifikazio bati edo gehiagori dagozkien konpetentzia-
unitate® bakoitzaren egiaztapena eskuratuko du.

Parte-hartzaile guztiek prestakuntza-plan bat jasotzen dute trebakuntza osagarriari buruz, eta

hura egin beharko dute dagokion lanbide-ziurtagiria edo lanbide-heziketako titulua lortzeko falta
diren konpetentzia-unitateak eskuratzeko.

Ebaluazio-fasea amaitutakoan lortutako emaitzak

Gogoratu behar da prozedurak konpetentzia-unitateak bakarrik egiaztatzen dituela, eta ez ziurtagiri
osoak.

Prozedura honen bidez lortzen diren egiaztapenak Lanbide Heziketako Sistemaren esparruan baliatu ahal
izango dira kualifikazio handiagoa lortzera bideratutako prestakuntza-ibilbideekin jarraitzeko, bai eta eskura
dauden lanbide-trebetasunak eta -konpetentziak lan-merkatuan egiaztatzeko ere.

- EGIAZTAPEN OSOA: Prozedura amaitu ondoren, izangaiak lortzen badu profesionaltasun-ziurtagiri jakin
bat eskuratzeko aukera ematen duten konpetentzia-unitate guztiak egiaztatzea, enplegu-zerbitzu publikoari
eskatu beharko dio ziurtagiri hori emateko.

- EGIAZTAPEN PARTZIALA: Pertsona batek konpetentzia-unitate jakin batzuk egiazta ditzakeenean, baina
ez profesionaltasun-ziurtagiria osatzen duten guztiak. Kasu horretan, pertsonak bi aukera izango lituzke:

- Falta den prestakuntza zentro homologatu batean egitea, profesionaltasun-ziurtagiria osatzeko behar
diren konpetentzia-unitateak gainditzeko.

- Lan-esperientzia edo -praktika edo lotutako prestakuntza (ez-formala) eskuratzea, berriro aurkezteko eta
berriro egiaztatzen saiatzeko.

- BATERE EGIAZTAPENIK EZ: Ebaluazio-fasea amaitu ondotik, identifikatutako konpetentzia-unitateetako
baten egiaztapena lortzen ez duten kasuetan, hausnartu egin beharko da ea gaizki aztertu den hautagaiaren
parte-hartzea, dela esperientzia nahikoa ez izateagatik, dela bideraezina izateagatik ezaugarri horiek
dituen ebaluazioa egitea. Horretaz gainera, porrotarekiko tolerantzia-maila landu beharko da aldez aurretik
profesionalarekin, sor daitekeen kaltea ahalik eta gehien murrizteko.

Emaitzak aztertzea

1- Lortu al da kualifikazio profesional osoa edo konpetentzia-unitate batzuk
egiaztatzea?

2- Komenigarria al litzateke izangaiari proposatzea egiaztatu ezin izan dituen
konpetentzia-unitateetan trebatzea?

3- Ba al dakigu nora jo hori posible egiteko?



Adibide praktikoa

Mari Carmen: SELENIO OBRAS SL enpresako gerentea

Josune: Giza Baliabideen arduraduna

Pedro: Produkzio-taldearen koordinatzailea.

Miren: ia sei urte daramatza enpresan administrari gisa lanean.

Roberto: Esperientzia du eraikinen mantentze-lanetan eta barne-salmentaren osteko konponketetan,
enpresan daramatzan bost urteetan.

Xabier: Igeltserotza-lanak egiten ditu. Hamabi urte daramatza enpresan.

SELENIO OBRAS SL enpresak Araban du egoitza 1992tik, eta etxebizitzak sustatzeko proiektu ugari garatu
ditu.

Konpainiak prozesuaren fase guztiak egiten ditu: lurzoruaren garapena, proiektua, eraikuntza, merkaturatzea,
etxebizitzak entregatzea, eta, oro har, Fabrikazioa eta Obra Zibila lanbide-arloari dagokion jarduera.

SELENIO enpresak 35 langile dauzka; horien artean, Mari Carmen gerentea, Roberto eta Xabier langileak,
ekoizpen-taldea koordinatzeaz arduratzen den pertsona bat (Pedro), Miren administraria, eta Josune, giza
taldea kudeatzeaz arduratzen dena.

Mari Carmen, SELENIO enpresako gerentea, hurbilen zuen taldearekin elkartu zen: administrazioko, giza
baliabideetako eta ekoizpeneko langileekin, eta balioetsi zuten konpetentziak egiaztatzea lehentasunen artean
sartu ala ez.

Arabako Enpresak elkarteak eta [VAF-EIEIk Konpetentziak Ebaluatu eta Egiaztatzeko Prozedurari buruz egindako
jardunaldi baten ondoren, taldeko bi pertsonak —Josunek eta Pedrok, alegia— proposamen bat egingo diote
enpresari. “Eta zergatik ez?”, izan ere, gure taldean badira zenbait kualifikazio, enpresan gauzatzen ditugun
eginkizunen berdin-berdinak. Jardunaldiaren ondoren, aholkularitza bila hasiko dira aipatutako erakundeen
laguntzarekin, eta, enpresa barnean antolatzeko moduari buruzko segurtasuna sentitzean, proiektua langileei
helarazteko unea iritsiko da.

Pedrok produkzio-lana koordinatzen du. Enpresak asko baloratzen du Pedro, beti arduratzen baita produktibitatea
bermatzeaz, baina ondotxo daki, halere, garrantzitsua dela langileak trebatzea.

Josunerekin gai horri buruz hitz egin ondoren, irizten diote enpresako zenbait pertsonak lortu ahalko luketela
egiaztapena.

Josunek informazio guztia du prozedurari buruz, eta ziurtatzen du langileek betetzen dituztela baldintzak.
Astean arratsalde batean Pedrorekin elkartzen da, hura arduratuko baita prozeduran parte hartuko duten
pertsonak inskribatzeko dokumentuak biltzeaz.

Robertok mantentze-lanak eta barne-konponketak egiten ditu enpresan. Eraikuntzako arriskuak prebenitzeko
ikastaro bat ere egin du, oinarrizko mailakoa. Lan horiek ORE ETA MORTEROEKIN EGINDAKO ESTALDURAK
ERAIKUNTZAN lanbide-kualifikazioaren parte dira, baina ez du egiten edo antolatzen estaldura-lanik ore eta
morteroen bidez (iragazgaiztea eta konpontzea); beraz, dagokion profesionaltasun-ziurtagiriari lotutako zortzi
konpetentzia-unitateetatik bost izango lituzke, eta bi konpetentzia-unitate faltako litzaizkioke osorik lortzeko.

**Certificado de profesionalidad: EOCB0210 - Revestimientos con pastas y morteros en construccion
*Cualificacion profesional: EOC589_2 - Revestimientos con pastas y morteros en construccion

UCO0869_1 - Elaborar pastas, morteros, adhesivos y hormigones

UCO0871_1 - Sanear y regularizar soportes para revestimiento en construccion

UCO0872_1 - Realizar enfoscados y guarnecidos "a buena vista"

UC1938_2 - Ejecutar recrecidos planos para revestimiento en construccion

UC1939_2 - Revestir mediante mortero monocapa, revoco y enlucido

UC1940_2 - Revestir mediante pastas y morteros especiales de aislamiento, impermeabilizacién y reparacion

UC1941_2 - Organizar trabajos de revestimientos continuos conglomerados y rigidos modulares en construccion

UC2327_2 - Realizar las funciones de nivel basico para la prevencion de riesgos en construccion.

Xabierrek 0so ondo egiten du bere lana. Josune Giza Baliabideetako arduradunak galdetzen dionean ea
prozeduratik pasatu nahi duen, kezkatuta geratzen da, ziurtatu baitzuen betetzen zituela sartzeko baldintzak.
Oso oinarrizko kualifikazioa da, eta esleitutako lau konpetentzia-unitateetatik bi lehen mailakoak dira.

**Certificado de profesionalidad: EOCB0108 - Fabricas de albaiileria

*Cualificacion profesional: EOC052_2 - Fabricas de albaiiileria

UC0141_2 - Organizar trabajos de albaiiileria

UC0142_1 - Construir fabricas para revestir

UC0143_2 - Construir fabricas vistas

UC0869_1 - Elaborar pastas, morteros, adhesivos y hormigones
Baina Xabier ez dago berriz ikasteko prest, eta ez du egin nahi inolako azterketarik, izutu egiten baitu ikasten
hasteak.

Josunek lasaitu egiten du, eta zer aukera izango lituzkeen adierazten dio. Hala, autoebaluazio-galdetegi bat
ematen dio, etxean lasai-lasai bete dezan, eta hurrengo asterako geratzen dira berriro, gaiari buruz hitz egiteko.

Unea iristen denean eta elkartzen direnean, Xabier animatuago dago, iruditzen baitzaio gai dela irakurri duen
guztia egiteko.

Bien bitartean, Robertok Josunerekin hitz egin nahi du; izan ere, prozeduratik pasatzeaz gain, prestakuntza
egin nahiko luke Kualifikazioaren Profesionaltasun Ziurtagiria osatzeko eta geratzen zaizkion prestakuntza-
moduluak osatzeko.

Josunek informazioa biltzen du, eta ikusten du profesionaltasun-ziurtagiri hori hurbileko prestakuntza-zentro
batean ematen dela. Interesdunarekin hitz egin, eta behar duen prestakuntza egiteko proposamena egiten dio.

|zena emateko dokumentazio guztia eskuratu ondotik, hautagai bakoitzak hori egiteko egiaztatutako edozein
prestakuntza-zentrotan izapidetu beharko du.

Zorte ona izan dute, eta Xabierrek eta Robertok posta elektronikoz jaso dute ikastaroa egiteko onarpena.
Aholkularitza- eta ebaluazio-faseak prestatzeko azken bultzada emateko unea da.

Xabierrek denboratxo bat ematen du Pedrorekin solasean, egiten dituen errealizazio profesionalei buruz.
Galderak egiten dizkio, batere presiorik gabe, eta zenbait autoebaluazio-galdetegi betetzen dituzte elkarrizketen
aurretik.

Eta, orain, nola joan den ebaluatu behar da. Egia esan, lortu nahi zen profesionaltasun-ziurtagiriaren egiaztapen
partziala lortu dute biek. Horixe espero zuten.

Gainera, Robertok badu ebaluazioaren ondoren eman zitzaion Prestakuntza Plana, eta horrek aukera emango
dio ziurtagiria osatzeko behar dituen konpetentzia-unitateak eskuratzeko.

Halako giro ona dago enpresan kontu honekin, ezen Mirenek erabaki baitu ADMINISTRAZIOKO ETA
FINANTZETAKO GOI-MAILAKO TEKNIKARIAREN TITULUA lortzeko prozeduran parte hartu behar duela; izan
ere, administrazio-lanetan jardun arren, ez du inoiz atera titulua.

